
[bookmark: _Toc171059007]1.0 Cyflwyniad
Ymgymerodd Swyddfa Comisiynydd yr Heddlu a Throseddu (SCHTh) â chyfres o achosion cwyn rhwng mis Ionawr a mis Mawrth 2024.
Adolygodd SCHTh gyfanswm o 15 o achosion cwyn wedi’u cau yr ymdriniwyd â nhw gan yr Adran Safonau Proffesiynol o Ebrill – Rhagfyr 2023 a ddewiswyd ar hap. Prif ddiben y gwaith craffu hwn yw adolygu’n annibynnol bod cofnodi a thrin cwynion yn cydymffurfio â’r canllawiau a nodir gan Swyddfa Annibynnol Ymddygiad yr Heddlu a bod y gwasanaeth a ddarperir i’r achwynydd yn rhesymol a chymesur. 
[bookmark: _Toc171059008]2.0 Crynodeb
Nododd yr achosion a adolygwyd bod cwynion yn cael eu trin yn rhesymol a chymesur yn gyffredinol. Mae meysydd cadarnhaol y dylid tynnu sylw atynt yn cynnwys ystyried polisïau/dogfennau canllaw perthnasol mewn perthynas â honiadau o wahaniaethu. Ymdriniwyd â chwyn am unigolyn ifanc anabl, ac er nad oedd modd cysylltu â’r achwynydd, aeth yr Adran Safonau Proffesiynol ati i ymdrin â’r gŵyn, a nodwyd dysgu ar gyfer y swyddog. 
Er bod rhai enghreifftiau cadarnhaol o drin cwynion i gychwyn, nododd y cylch hwn o hap samplu thema lle’r oedd oedi o ran y modd y cafodd y gŵyn ei thrin i gychwyn. Fel y nodir yng Nghyfarwyddyd Statudol Swyddfa Annibynnol Ymddygiad yr Heddlu, “Mae ymateb i faterion yn amserol yn allweddol i sicrhau hyder yn y system gwynion a darparu gwasanaeth da i gwsmeriaid (i achwynwyr a phobl â diddordeb, yn ogystal ag unrhyw un y mae eu gweithredoedd yn cael eu hystyried).[footnoteRef:2]” Yn ogystal, mewn rhai achosion, roedd yn aneglur pa un ai a oedd gohebiaeth wedi’i hanfon i’r achwynydd ai peidio, a pha gamau gweithredu a gymerwyd ar gyfer mynd i’r afael â’r gŵyn. Er budd tryloywder a chraffu allanol, anogir archwiliad clir er mwyn cefnogi’r camau a gymerwyd ar gyfer mynd i’r afael â’r gŵyn.  [2:   Cyfarwyddiadau statudol 2020 ] 


[bookmark: _Toc171059009]3.0 Ystadegau Swyddfa Annibynnol Ymddygiad yr Heddlu 

Mae Swyddfa Annibynnol Ymddygiad yr Heddlu’n cyhoeddi data chwarterol ar berfformiad yr Heddlu, sy’n cynnwys amseroldeb ymchwiliadau, ffactorau cwyn, canlyniadau cwyn ac adolygiadau cwyn. Y cyfnod adrodd a ystyriwyd ar gyfer yr adroddiad hwn yw 1 Ebrill – 31 Rhagfyr 2023.  

Gellir gweld crynodeb o’r wybodaeth ar gyfer pob ardal Heddlu ar wefan Swyddfa Annibynnol Ymddygiad yr Heddlu. 

Ar ôl ystyried yr adroddiadau chwarterol ar gyfer chwarter un i chwarter tri, nododd SCHTh fod cwynion yr ymdriniwyd â nhw y tu allan i Atodlen 3 wedi cymryd mwy o amser i’w datrys na’r un cyfnod y llynedd, fel y dangosir yn y tabl isod:



	Nifer cyfartalog y diwrnodau gwaith a gymerwyd i SCHTh gwblhau adolygiad
	Heddlu
	Yr un cyfnod y llynedd
	Cyfartaledd yr heddlu mwyaf tebyg

	Tu Allan i Atodlen 3
	15
	7
	24

	O Dan Atodlen 3 – heb ei ymchwilio 
	59
	73
	96

	O Dan Atodlen 3 – drwy ymchwiliad lleol 
	171
	121
	172

	O Dan Atodlen 3 –ymchwiliad cyfeiriedig 
	0
	0
	0

	O Dan Atodlen 3 – ymchwiliad annibynnol 
	0
	0
	50



Nid yw cwynion yr ymdriniwyd â nhw y tu allan i Atodlen 3 yn gymwys ar gyfer adolygiad. Gan hynny, ystyriwyd y byddai Tîm Sicrwydd SCHTh yn hap samplu cwynion yr ymdriniwyd â nhw y tu allan i atodlen 3. 

Yn ail, wrth ystyried y categori cwynion, cydnabu y bu cynnydd yn nifer y cwynion mewn perthynas â phwerau’r heddlu, polisïau a gweithdrefnau. Roedd y rhan fwyaf o’r cwynion yn y categori hwnnw’n ymwneud â’r pŵer i arestio a chadw.

	Categori
		Is Categori	Heddlu
	Yr un cyfnod y 
llynedd
	  Heddlu fwyaf 
tebyg
	

	Polisïau, Gweithdrefnau a Phwerau’r Heddlu 
	Cyfanswm
	219
	24%
	138
	16%
	261
	24%

	
	Stopio a Chwilio 
	14
	6 %
	13
	9%
	14
	15%

	
	Chwilio adeiladau ac atafaelu eiddo 
	27
	12%
	14
	10%
	25
	10%

	
	Pŵer i arestio a chadw 
	52
	24%
	17
	12%
	46%
	18%

	
	Cadw yn nalfa’r heddlu
	35
	16%
	14
	10%
	41
	16%

	
	Gweithdrefnau mechnïaeth, adnabod a chyfweld 
	10
	5%
	7
	5%
	18
	7%

	
	Defnydd o Rym 
	40
	18%
	38
	28%
	65
	25%

	
	Gweithdrefnau tystiolaethol 
	4
	2%
	5
	4%
	6
	2%

	
	Gwarediad y tu allan i’r llys 
	3
	1%
	3
	2%
	7
	3%

	
	Gweithdrefnau a pholisïau eraill 
	34
	16%
	27
	20%
	39
	14%

	
	Arall 
	0
	0
	0
	0
	0
	


Yn ogystal, fel yr amlinellir yng Nghynllun Heddlu a Throseddu Comisiynydd yr Heddlu a Throseddu, mae’n rhaid i’r CHTh gefnogi ymdrechion ar y cyd i ddileu gwahaniaethu o dan Ddeddf Gydraddoldeb y Sector Cyhoeddus. Gan hynny, yn ystod y chwarter hwn, ystyriwyd cwynion lle’r oedd ffactor mewn perthynas ag ymddygiad gwahaniaethol. Mae’r tabl isod yn amlinellu’r ffactorau mewn perthynas â honiadau o ymddygiad gwahaniaethol.

	
	Ffactorau 

	Honiad
	Arést
	Dalfa
	Cam-drin Domestig/ Rhywedd
	Cyffuriau/Alcohol
	Arfau Saethu
	Twyll
	Ymchwiliad
	Iechyd Meddwl
	Plismona Bro
	Digwyddiad Trefn Gyhoeddus
	Ffyrdd/traffig
	Stopio a/neu chwilio
	Taser
	Trais yn erbyn Menywod a Merched (Trin)

	Ymddygiad Gwahaniaethol
	1
	1
	1
	1
	1
	1
	5
	1
	1
	1
	1
	1
	1
	1





O ganlyniad i’r data hwn, mae’r cylch hwn o hap samplu wedi ystyried: 

· Cwynion yr ymdriniwyd â nhw y tu allan i atodlen 3 
· Honiadau mewn perthynas ag Ymddygiad Gwahaniaethol 
· Honiad cwyn lle’r oedd “Arestio a chadw” yn ffactor 


[bookmark: _Toc171059010][bookmark: _Hlk146892342]4.0  – Canfyddiadau Hap Samplu 


	[bookmark: _Hlk171325991]Testun yr hap samplu: 
	Cwynion y tu allan i atodlen 3

	Nifer yr achosion a welwyd: 
	5

	Nifer cyfartalog o ddyddiau ar gyfer cwblhau cwynion a gafodd eu hadolygu: 
	14	




	[bookmark: co2723]Achos 1 

	Crynodeb o’r Gŵyn 
	Ymosodwyd ar ferch yr achwynydd ac mae’r achwynydd yn anfodlon â’r canlyniad a roddwyd i’r troseddwyr honedig. 

	Sylwadau SCHTh 
	Nododd canfyddiadau oedi o ran ymdrin  â’r gŵyn ar y cychwyn a chysylltu â’r achwynydd.
Yn ogystal, ymdriniwyd â’r gŵyn gan yr Arolygydd lleol, fodd bynnag, does dim cofnod/archwiliad i sefydlu sut yr ymdriniodd yr Arolygydd â’r gŵyn. 



	[bookmark: co47523]Achos 2 

	Crynodeb o’r gŵyn 
	Galwodd yr achwynydd yr heddlu i adrodd bod ei phartner yn gyrru’n afreolaidd. Ar ôl i’r heddlu gyrraedd, gwnaed i’r achwynydd aros 4 awr i gael ei chasglu, tra bod y partner wedi cael caniatâd i fynd yn ei flaen. 

	Sylwadau SCHTh 
	O’r wybodaeth a roddwyd ar gyfer yr hap sampl, nid oedd modd inni nodi unrhyw gyfathrebu â’r achwynydd.  



	[bookmark: co70323]Achos 3 

	Crynodeb o’r gŵyn 
	Plentyn sy’n cyhuddo SCCH o fygwth ei arestio am beidio â dweud pwy ydoedd yw’r achwynydd, ac o ragfarnu yn ei erbyn am ei fod yn blentyn ar y sbectrwm. 


	Sylwadau SCHTh 
	Nodwyd dysgu gyda’r swyddog cysylltiedig mewn perthynas â bygwth pwerau’r heddlu. 
Nodwyd bod y gŵyn wedi’i pharau er nad oedd modd cysylltu â’r achwynydd, sy’n galonogol o ran adeiladu ymddiriedaeth a hyder y cyhoedd yn y broses trin cwynion.




	[bookmark: co71323]Achos 4 

	Crynodeb o’r gŵyn 
	Tad yn cwyno ar ran ei fab mewn perthynas â’r amser a gymerwyd i ymchwilio i’w drosedd. Mae’r achwynydd yn anhapus bod yr ŵyr wedi’i atal rhag aros gyda’r rhiant hyd nes bod y drosedd wedi gorffen. 

	Sylwadau SCHTh 
	Roedd yr ymateb i’r gŵyn yn amserol. Cynghorwyd nad oedd yr achwynydd yn gymwys i wneud cwyn. 
Ar ddiwedd yr hap sampl hwn, nodwyd bod yr achwynydd wedi cael caniatâd i achwyn ar ran y mab ac mae’r gŵyn nawr wedi datblygu i gael ei thrin o dan atodlen 3. Gan hynny, bydd yr achwynydd yn gymwys i gael y gŵyn wedi’i hadolygu unwaith y bydd wedi gorffen. 





	[bookmark: co72523]Achos 5 

	Crynodeb o’r gŵyn 
	Diffyg diweddariadau mewn perthynas ag ymchwiliad yr achwynydd. 


	Sylwadau SCHTh 
	Ymddiheurodd yr Adran Safonau Proffesiynol am yr oedi o ran gohebiaeth oherwydd y Nadolig. Ystyriwyd bod ymdrin â’r gŵyn y tu allan i Atodlen 3 yn ffordd resymol a chymesur o ymdrin â’r gŵyn hon gan fod y canlyniad yn rhoi datrysiad boddhaol gyda swyddog yr achos i’r achwynydd.







	Testun yr hap samplu: 
	Gwahaniaethu

	Math o drin cwynion: 
	Tu allan i Atodlen 3: 3
Tu mewn i Atodlen 3 : 2

	Nifer yr achosion a welwyd: 
	5



	[bookmark: co48523]Achos 1 

	Crynodeb o’r gŵyn 
	Mae’r achwynydd yn honni ei fod wedi’i arestio ar gam am drais a’i fod wedi dioddef gwahaniaethu am ei fod yn ddu. Cofnodwyd y gŵyn yn ffurfiol. 

	Sylwadau SCHTh 
	Cafodd y gŵyn ei thrin yn rhesymol a chymesur a rhoddwyd ystyriaeth ddyledus i ganllawiau Swyddfa Annibynnol Ymddygiad yr Heddlu ar drin honiadau o gamwahaniaethu. Roedd y llythyr canlyniad a ddarparwyd yn fanwl ac wedi dangos arfer da. 






	[bookmark: co27823]Achos 2 


	Crynodeb o’r gŵyn 
	Mae’r achwynydd yn anfodlon â chamau gweithredu’r heddlu ar ôl i broses stopio a chwilio gael ei chynnal arni hi a’i phartner. Mae’r achwynydd yn honni bod ei phartner wedi dioddef aflonyddu cyson gan yr heddlu oherwydd ei hil. 


	Sylwadau SCHTh 
	Cyswllt cychwynnol amserol gan yr Adran Safonau Proffesiynol. Ymddengys bod y gŵyn wedi’i rhannu’n ddwy, sef y digwyddiad stopio a chwilio a’r honiad am gamwahaniaethu. Mae SCHTh wedi gofyn am gael hap samplu rhan arall y gŵyn unwaith y bydd wedi’i chwblhau. 








	[bookmark: co1823]Achos 3 


	Crynodeb o’r gŵyn 
	Mae’r achwynydd yn gysylltiedig ag achos o ymosod ac yn dweud bod yr Heddlu wedi gwahaniaethu yn ei erbyn am ei fod yn hoyw ac yn dioddef problemau iechyd meddwl.

	Sylwadau SCHTh 
	Amseroldeb 
Mae SCHTh yn ystyried y gallai’r amser ar gyfer trin y gŵyn fod wedi bod yn well. Roedd rhywfaint o oedi o ran yr Adran Safonau Proffesiynol yn cysylltu â’r achwynydd am y tro cyntaf, a chwblhawyd y gŵyn 31 diwrnod ar ôl ei derbyn. 
 
Cyfathrebu 
Er y bu cyfathrebu da rhwng y Rhingyll a’r Adran Safonau Proffesiynol, nid oes modd inni nodi pa un ai a oedd unrhyw gyfathrebu pellach rhwng yr Adran Safonau Proffesiynol a’r achwynydd ar ôl ymweliad y Rhingyll. 

Defnydd o iaith
Ystyriodd SCHTh y gallai peth o’r iaith a ddefnyddiwyd gael ei hystyried yn amddiffynnol.

Ymholiad
Ar gyfer dealltwriaeth gwell, byddai SCHTh yn ddiolchgar am eglurhad pellach o ran pam yr ystyriwyd yr achos hwn yn addas i’w drin y tu allan i atodlen 3.



	[bookmark: co46923]Achos 4 


	Crynodeb o’r gŵyn 
	Mae’r achwynydd yn honni nad yw HDP wedi ymchwilio i’r achos hwn o dwyll/lladrad gan eu bod yn gwahaniaethu yn ei erbyn oherwydd ei gofnod troseddol.


	Sylwadau SCHTh 
	Roedd cyswllt cychwynnol gan yr Adran Safonau Proffesiynol yn amserol. Mae’n amlwg bod ymholiadau manwl wedi’u cynnal gan yr Adran Safonau Proffesiynol, gan gynnwys cydweithio da gydag Adran Safonau Proffesiynol Heddlu Gogledd Cymru. Er nad oedd tystiolaeth i awgrymu bod y digwyddiad hwn wedi digwydd yn HDP, cymerwyd honiad yr achwynydd o gamwahaniaethu o ddifrif a chynhaliwyd y gwiriadau priodol. 
Nid oedd SCHTh yn medru nodi cofnod ar gyfer canlyniad y gŵyn hon. 






	[bookmark: co13923]Achos 5 


	Crynodeb o’r gŵyn 
	Honnodd yr achwynydd y bu diffyg gweithredu gan HDP yn erbyn ei honiad o drosedd casineb gan ei fod yn Sais ac yn ddu. 

	Sylwadau SCHTh 
	Tynnodd yr achwynydd ei gŵyn yn ôl. Bu oedi o ran cyswllt cychwynnol gan yr Adran Safonau Proffesiynol. Holodd SCHTh pa un ai a allai hyn fod wedi achosi iddo dynnu’n ôl. 




Arestio a Chadw 
	Testun yr hap samplu: 
	Arestio a chadw 

	Math o drin cwynion: 
	Tu allan i Atodlen 3
	1

	
	Tu mewn i Atodlen 3:
Heblaw drwy Ymchwiliad 
	
4

	Nifer yr achosion a welwyd: 
	5

	Nifer cyfartalog o ddyddiau ar gyfer cwblhau cwynion a gafodd eu hadolygu: 
	Tu allan i Atodlen 3
	4

	
	O dan Atodlen 3 (wedi’i drin mewn ffordd heblaw drwy ymchwiliad)
	105




	[bookmark: co3123]Achos 1 


	Crynodeb o’r gŵyn
	Dywedodd yr achwynydd ei fod wedi blino ar gael ei arestio a’i roi yn y ddalfa gan HDP. Y mae hefyd yn honni bod HDP yn ei aflonyddu, sydd wedi arwain ato’n cael ei daflu allan o’i gartref. 

	Sylwadau SCHTh
	 
· Nid oes modd nodi pa un ai a oes unrhyw beth arall wedi’i wneud mewn perthynas â’r gŵyn hon. Mae’n glir bod yr unigolyn eisiau gwneud cwyn, ond does dim cofnod o unrhyw gyswllt pellach ar ôl iddo ofyn am alwad ffôn gan yr Adran Safonau Proffesiynol.
· Gallai’r Adran Safonau Proffesiynol o bosibl fod wedi galw’r achwynydd yn gynt er mwyn sefydlu manylion pellach gan fod llawer o gyfathrebu drwy e-bost a oedd yn aneglur. 





	[bookmark: co42223]Achos 2 


	Crynodeb o’r gŵyn
	Mae’r achwynydd yn anfodlon â’r ffordd y cafodd ei drin gan Orsaf Heddlu Llanelli. Mae’n honni i’w geisiadau am gyfreithiwr ar ddyletswydd a meddyginiaeth gael eu gwrthod ac nad oedd rheswm dros arestio. 


	Sylwadau SCHTh
	Roedd cyswllt cychwynnol a wnaed gan yr Adran Safonau Proffesiynol yn amserol. Derbyniwyd y gŵyn ar 18/09/23 ac roedd cyswllt cychwynnol yr Adran Safonau Proffesiynol ar 20/09/23.
Roedd tystiolaeth bod y triniwr cwyn wedi cynnal ymchwiliad manwl, ond nid oedd y llythyr canlyniad yn dangos hyn i’r achwynydd. Mae’n fuddiol cynnwys manylion am yr ymchwiliad a gynhaliwyd gan y gallai hyn atal yr achwynydd rhag parhau’n anfodlon ac adolygiadau’n cael eu cyflwyno.



	Achos 3


	Crynodeb o’r gŵyn
	Mae’r achwynydd yn dweud ei fod wedi’i arestio’n anghyfreithlon. 

	Sylwadau SCHTh
	· Nodir bod llawer o’r gŵyn hon yr un fath â chwyn flaenorol a gafodd ei thrin mewn ffordd arall heblaw ymchwiliad ac wedi mynd drwy’r un broses adolygu cwyn na chafodd ei chynnal. Fodd bynnag, fe wnaeth yr Adran Safonau Proffesiynol dal ystyried a chofnodi’r gŵyn a rhoi esboniad rhesymol a chymesur. Cafodd yr achwynydd gyfle i’r gŵyn gael ei hadolygu hefyd, ond ni wnaed cais ar gyfer adolygiad. 





	[bookmark: co32723]Achos 4 


	Crynodeb SCHTh
	Dywedodd yr achwynydd ei fod wedi’i arestio’n anghyfreithlon a’i garcharu ar gam. Mae’r achwynydd hefyd yn honni bod ei gais ar gyfer meddyginiaeth poen ar gyfer ei gyflwr wrth iddo gael ei gadw wedi’i wrthod. 


	Sylwadau SCHTh
	Roedd tystiolaeth bod ymchwiliad manwl wedi’i gynnal, gyda’r holl wybodaeth yr oedd yr heddlu’n ei dal wedi’i hadolygu.  
 




	[bookmark: co41223]Achos 5 


	Crynodeb o’r gŵyn
	Mae’r achwynydd yn honni ei bod wedi cael ei harestio ar gam ac wedi cael ei thrin yn anghyfreithlon yn y ddalfa. 

	Sylwadau SCHTh
	Tynnodd yr achwynydd ei chwyn yn ôl .
Gallai cyswllt cychwynnol gan yr Adran Safonau Proffesiynol fod wedi bod yn well. Derbyniwyd y gŵyn ar 11/09/23, ond nid oedd cysylltiad gan yr Adran Safonau Proffesiynol tan 28/09/23 . 
 





[bookmark: _Toc171059011]5.0 Arsylwadau a Sylwadau Cyffredinol 	

	Sylwadau SCHTh
	Ymateb yr Adran Safonau Proffesiynol 

	Amseroldeb y cyswllt cychwynnol 
Mewn rhai achosion, roedd oedi o’r adeg y derbyniwyd cwyn a chyswllt cychwynnol yn cael ei wneud gyda'r achwynydd.

	Yn anffodus, mae’n anochel y bydd rhai achosion lle nad yw cysylltiad yn cael ei wneud cyn gynted ag yr oeddem wedi gobeithio. Mae SCHTh wedi nodi 4 achos lle y bu oedi a achoswyd gan y llwythi gwaith a oedd yn cael eu profi ar y pryd. 
Yn gyffredinol, ar gyfer y cyfnod 2023/24, cofnododd Heddlu Dyfed-Powys 884 o gwynion, ac ar gyfartaledd, cysylltwyd â’r achwynydd o fewn 8 diwrnod gwaith.


	Llythyr canlyniad cwyn 
Ystyriwyd y gallai un o’r llythyrau canlyniad fod wedi rhoi mwy o fanylion er mwyn deall y canlyniad. Ar ôl adolygu’r dogfennau, roedd hi’n glir bod camau gweithredu wedi’u cymryd, ond nid oedd y llythyr cwyn yn trosglwyddo’r camau gweithredu a gymerwyd gan y triniwr cwyn. 
Achos 2 arestio a chadw 
	Mae hyn wedi’i nodi a’i fwydo yn ôl i’r Awdurdod Priodol.  
 

	Cyfathrebu
Mewn rhai achosion, roedd hi’n anodd nodi pa un ai a oedd gohebiaeth wedi’i rhoi i’r achwynydd neu pa un ai a oedd y gŵyn wedi’i chwblhau. Ar gyfer dibenion craffu, byddai’n ddefnyddiol cael gweld pob cofnod o ohebiaeth. 
 Achos 1 Sampl arestio a chadw 
 Achos 4 Hap sampl camwahaniaethu 
	Mewn perthynas ag achos 4 o’r hap samplu gwahaniaethu, nid mater ar gyfer Heddlu Dyfed-Powys oedd hwn (Action Fraud o bosibl). Rhoddwyd gwybod i’r achwynydd am hyn ac esboniwyd wrtho nad oeddem yn dal cofnodion yn ymwneud â’r mater yr oedd yn dymuno cwyno amdano. Cipiwyd hyn ar y cofnodion cynnydd ar yr adroddiad achos. 
Mewn perthynas ag achos 1 o’r hap sampl arestio a chadw, mae cofnod o gyswllt gyda’r achwynydd wedi’i gipio ar y cofnodion cynnydd ar yr adroddiad achos. 
Bydd yr Adran Safonau Proffesiynol yn sicrhau bod yr adroddiadau achos yn cael eu darparu ar gyfer yr hap sampl nesaf. 


	Cwynion yr ymdriniwyd â hwy y tu allan i’r Adran Safonau Proffesiynol  
Ar gyfer dibenion gweithgarwch craffu, byddai’n ddefnyddiol pe bai llwybr archwilio o ohebiaeth gan oruchwylwyr sydd wedi ymdrin â chwyn y tu allan i Atodlen 3 ar gyfer yr Adran Safonau Proffesiynol i ddangos tystiolaeth bod dysgu/adborth wedi’i gyflawni.  
Achos 1 Tu allan i Atodlen 3
	Hyd yn hyn eleni, rydyn ni wedi cofnodi 917 o gwynion. Ymdriniwyd â 470 o’r cwynion hyn y tu allan i Atodlen 3.  

Mae dau aelod staff yn ymdrin â chwynion y tu allan i Atodlen 3. Nid yw’r adnoddau gyda ni i oruchwylio pob cwyn i’r graddau hyn. 

Mae’n rhaid inni ymddiried mewn goruchwylwyr a dibynnu arnynt i fod yn ddigon cyfrifol i gynorthwyo â thrin cwynion ar gais. Fel modd i ddiogelu, yr ydym yn cynghori achwynyddion i ddod yn ôl atom os nad ydynt yn clywed unrhyw beth pellach. 

	Achos 2 Tu allan i Atodlen 3 Nid oedd y ffeil achos yn cynnwys unrhyw ohebiaeth â’r achwynydd. 
	Gwnaed ceisiadau rhesymol i gysylltu â’r achwynydd (cofnodwyd hyn ar y cofnod cynnydd) a gadawyd neges gyda hi yn gofyn iddi gysylltu â ni, ond ni dderbyniom unrhyw gyswllt pellach.

	Achos 4 Tu allan i Atodlen 3 Unwaith y cafodd yr achwynydd awdurdod i gwyno ar ran ei fab, a roddwyd rhif cyfeirnod achos newydd ar gyfer y gŵyn hon? Os felly, pam nad oedd yr achos hwn wedi parhau ar yr un rhif cyfeirnod achos?  
	Parhawyd â’r gŵyn ar y rhif achos hwn. 

Parhawyd i ymdrin â’r achos o dan atodlen 3 ar ôl cais SCHTh am ddogfennau ar gyfer hap samplu. 

	Penderfyniad ynghylch trin cwynion 
Achos 3 hap sampl gwahaniaethu
Ar gyfer gwell dealltwriaeth, byddai’n dda gan SCHTh gael eglurhad pellach o ran pam yr ystyriwyd yr achos hwn yn addas i’w drin y tu allan i atodlen 3. 
	Roedd y gŵyn gychwynnol yn ymwneud â drwgdybyn mewn ymchwiliad troseddol, a oedd yn credu bod y dioddefydd wedi gwneud honiad ffug. Gan hynny, yr oedd yn anhapus bod yr heddlu’n dilyn y mater.
 
Ystyriwyd yr achos hwn yn addas i’w drin y tu allan i atodlen 3 oherwydd teimlwyd y gallai’r mater gael ei drin yn brydlon drwy roi esboniad i’r achwynydd a oedd yn amlinellu’r ffaith bod yn rhaid i’r heddlu drin pob adroddiad o ddifrif a bod dyletswydd ganddynt i ymchwilio. 

Wrth siarad â’r triniwr cwynion, dywedodd yr achwynydd ei fod yn credu bod y swyddogion yn homoffobig. Fodd bynnag, pan ofynnwyd iddo pam yr oedd yn teimlo fel hyn, nid oedd yr achwynydd yn medru cadarnhau na chefnogi’r honiad hwn. Gan hynny, nid oedd modd cymryd camau gweithredu pellach ac nid oedd gofyniad i gofnodi’r honiad hwn o dan atodlen 3.

Mae Canllawiau Swyddfa Annibynnol Ymddygiad yr Heddlu’n dweud y gallai fod yn briodol trin rhai cwynion gwahaniaethu y tu allan i Atodlen 3.


	Defnydd o iaith 
Mewn un achos, ystyriodd SCHTh y gellid ystyried bod y defnydd o iaith yn y brawddegau y tynnwyd sylw atynt yn amddiffynnol a bod yr honiad ddim yn cael ei drin o ddifrif.
Achos 3 gwahaniaethu
	Nid yw’n glir pa iaith a allai fod wedi’i ystyried yn amddiffynnol. Efallai bydd angen i SCHTh ymhelaethu ar hyn.  

Ar ôl adolygu’r e-byst y cyfeirir atynt, e-byst mewnol oedd rhain rhwng yr Adran Safonau Proffesiynol a’r rhingyll lleol, ac roeddent yn cynnwys sgwrs agored ac onest am yr unigolyn dan sylw. 

Dydw i ddim yn siŵr pa un ai a yw’n deg disgrifio’r sylwadau fel rhai amddiffynnol neu ddiystyriol. Gwnaeth yr achwynydd honiad o wahaniaethu, felly mae ond yn iawn fod gwybodaeth bellach yn cael ei cheisio i geisio deall yr honiad. Yn yr achos hwn, nid oedd yr achwynydd yn medru cadarnhau’r honiad o wahaniaethu, ac adlewyrchwyd hyn yn yr e-bost.

Er ei fod wedi’i eirio’n anffurfiol (roedd hwn yn fater yr ymdriniwyd ag ef y tu allan i atodlen 3), mae’r e-bost wrth y Rhingyll Dawson yn adlewyrchu ei asesiad o’r gŵyn ar ôl edrych ar y mater.

